
ARTAN R. HOXHA!

Studimi i Agata Fijalkowski-t gémton pikén ndérlidhése
midis ligjit, fotografisé dhe gjygeve publike gqé u béné né disa
vende komuniste té Evropés Lindore dhe Juglindore, mé
saktésisht, né Shqipéri, né Gjermaniné Lindore (RDGJ) dhe né
Poloni. Sidoqgofté, ky nuk é&shté njé studim krahasues pér té
vrojtuar té pérbashkétat dhe dallimet gé lidhen me ushtrimin e sé
drejtés né kéto vende. Sidomos, kur dy krerét e paré té librit i jané
kushtuar shtjellimit té sé drejtés klasore, gjygeve publike dhe
zhvillimit té fotografisé né Bashkimin Sovjetik. Vetém mé pas
autorja nis e heton se si ky shembull pércillet dhe zbatohet né
vendet gé u futén brenda sferés sé Moskés pas fundit té Luftés sé

1 Artan R. Hoxha éshté kérkues shkencor né Institutin e Historisé prané
Akademisé sé Shkencave té Shqipériseé.

Dyté Botérore. E paré nga kéndvéshtrimi shqiptar, e vlerésoj
pérfshirjen e Shqgipérisé si rast studimi brenda njé libri qé kérkon
té hedhé njé véshtrim mé té gjeré mbi dukuriné e stalinizmit. Kjo
I shérben jo vetém bashkésisé sé studiuesve shqiptaré, por edhe
atyre jashté Shqipérisé gqé kané mbetur ende peng i stereotipave
té vjetruar, té cilét e shohin Shqipériné si njé pérjashtim dhe jo
pjesé té rrequllit. E megjithaté, né libér dalin jo pak té meta dhe
pika té erréta, gé autorja i 1€ pas dore dhe nuk i sgaron.

Né té vérteté, gémtimi akademik hedh véshtrimin né katér
vende dhe jo tre, pasi ndjek shpérndarjen e praktikave ligjore dhe
mjeteve qé pérdoreshin né djepin e socializmit shkencor né tri
njési té tjera shtetérore qé huazuan dhe ndértuan modelin
socialist té ngjizur nga Stalini né vitet *30. Ky fakt hedh mjaft
hije mbi kronologjiné e studimit, gqé sipas autores shtrihet
ndérmjet viteve 1944 dhe 1963. Sé pari, kreu 1 dhe 2 kané né
gendér té tyre vitet *20 dhe sidomos ato 30, pra, ka nj€ thellési
kohore mé té madhe se sa ajo gé métohet né libér. Sé dyti, edhe
pas Luftés sé Dyté Botérore, kur autorja e hedh véshtrimin né tre
vendet “satelite” t&€ Moskés, ngelet e paqarté pse kronologjia
fillon né vitin 1944 dhe pse mbaron né vitin 1963. Né historiné e
té tre vendeve, viti 1963 nuk pérfagéson asgjé. E njéjta gjé vlen
edhe pér tre personazhet kryesore té marra nga historia shqiptare,
gjermano-lindore dhe polake, pérkatésisht Musine Kokalari,
Hilde Benjamin dhe Mieczystaw Siewierski, e para shkrimtare
dhe dy té tjerét gjykatés. Asnjéra prej ngjarjeve gé merr né
shayrtim libri nuk ndodh né vitin 1944 dhe as né vitin 1963. Eshté
e kuptueshme gé autorja kérkon té zhvendosé gendrén e réndesés
sé librit té saj né vitet gé pasuan fundin e Luftés sé Dyté Botérore.
Nisur nga kjo, ajo e vendos pikénisjen e studimit né vitin 1944,

qé pérkon me c¢lirimin e Shqipérisé nga kontrolli i ushtrive té
Boshtit. E sérish, pika fundore e studimit, viti 1963, mbetet i
pashpjegueshém dhe Fjalkowski nuk jep asnjé té dhéné apo
arsyetim qé té ndricojé lexuesin lidhur me kété céshtje. Sikur té
mos mjaftojé, duke e ngatérruar edhe mé keq kédo lloj lexuesi té
librit, autorja flet edhe pér jetén e Benjamin-it dhe Siewierski-t
kur ata jané né moshé té shtyré, shumé pértej vitit 1963. Kjo nuk
pérbén asnjé problem né vetvete, vetém se e Ié krejtésisht té
pasqgaruar pse viti 1963, kur né asnjérin prej vendeve té zgjedhura
nga Fijalkowski si raste hetimi, nuk ka pasur asnjé gjyq publik
apo shfagje popullore té dénimit té armiqve.

Vendosja e theksit né dy dhjetévjecarét gqé pasuan luftén
lidhet edhe me faktin se autorja synon té sjellé risi pikérisht
pérmes analizimit té huazimit té sistemit sovjetik né vendet
evropiane té bllokut lindor. Kjo, sikundér edhe e pohon pér rastin
e Shqipérisé, i lejon autores gé té shfrytézojé arkivat pér géllimin
e temés sé saj. Natyrshém, pér Bashkimin Sovjetik éshté folur
gjerésisht, sidomos né literaturén akademike anglofone pér
kulturén pamore, gjyget publike, dénimet, spastrimet, historiné
gjinore, réndésiné e materialitetit né analizén e modernitetit e
késhtu me radhé, tema dhe terma té ngarkuara né zhargon qé
shpesh kérkojné té pércjellin sofistikim e gé né fund fare nuk
thoné ndonjé gjé té madhe. Ky lloj zhargoni dhe fjalori
konceptual gé sjell gasje teorike ndérdisiplinore, té cilat krijojné
mundésiné pér té kuptuar mé shumé rreth historisé sé vendeve
ish-komuniste, parashtron perspektiva joshése. E megjithaté, né
libér, sheh pak burime arkivore, pér té¢ mos théné aspak. Pérfshi
kétu edhe Shqipéring, qé, sipas autores pérfagéson njé rast shumé
té miré studimor pér shkak se éshté vend i vogél dhe arkivat jané

lehtésisht té shfrytézueshme. Por kreu i saj kushtuar Shqipérisé
éshté mbéshtetur térésisht né veprén e Elidor Méhillit From
Stalin to Mao: Albania and the Socialist World (Nga Stalini te
Mao: Shqipéria dhe bota socialiste) si dhe né disa artikuj té
antropologut fréng Gilles de Rapper. Por si Méhilli ashtu edhe de
Rapper nuk jané té panjohur dhe té pagasshém pér lexuesin
anglofon pasi kané shkruar gjerésisht né anglisht — madje Elidor
Méhilli ka shkruar thuajse gjithé studimet e tij né kété gjuhé.
Pyetja gé lind éshté: ku géndron risia? Te metodologjia?
Véshtiré ta thuash. Sé pari, Fijalkowski pérgendrohet tek
fotografia ndérsa né titull ajo pérdor fjalén ¢elés “kulturé
pamore”. Ky &shté njé koncept gjithépérfshirés gé, prej disa
dhjetévjecarésh pérdoret réndom né studimet kulturore. Si mjet
orientues (heuristic) “kultura pamore” pérmbledh ¢do 1loj
shfagje pamore té kulturés, nga fotografité, te pikturat,
diapozitivét, filmi etj. Pra, né puné hyn syri. Vetém se nga
piképamja njohése (cognitive) autorja bie né grackén e njé
ontologjie me themele rére. Ajo heq njé vijé té preré ndarése
ndérmjet dokumentit té shkruar dhe imazhit fotografik. Por sé
pari, imazhet jané po ashtu tekste, vetém se jané té njé natyre
tjetér nga ato semantike. Sé dyti, dhe kjo éshté mé e
réndésishmja, leximi i shkrimit pérftohet pérmes sé njéjtés
shqisé, syrit. Nése pérjashtojmé alfabetin pér té verbrit, shkrimi
nuk éshté gjé tjetér vecse ndérthurja né mijéra ményra té
ndryshme e njé numri shenjash gé quhen shkronja. Imazhet si
dokumente nuk géndrojné té shképutura nga fjala e shkruar. Nuk
duhet harruar postulati i Gregorit t¢ Madh gé kérkoi qé mesazhet
e Biblés té pérshkruheshin pérmes pikturave pér grigjén, né
pjesén dérrmuese analfabete. Qéllimi é&shté té shikohen té

ndérthurura dhe analiza e fotografive, gé studiuesja bén, duhet té
shogérohej me burime arkivore, sidomos me procesverbalet e
gjygeve gé ajo merr né shqyrtim. Ndryshe, hetimi i saj dhe
pérfundimet gé ajo sjell do té rezultonin thellésisht intuitive dhe
aspak deduktive dhe, kam friké, se pikérisht kjo ka ndodhur edhe
né kété studim.

Sipas Fijalkowski-t, fotografité shérbejné si prishése té
ligjérimeve dhe historive té thurura dhe té rréfyera nga té
pushtetshmit. Ato krijojné efekte té kundérta né raport me até qé
aparati ideologjik dhe ligjor, pra, i mjeteve té forta dhe té buta,
synojné té pércojné. Nisur nga fakti gé, sipas saj, e drejta éshté
njé akt performativ, atéheré pérmasa pamore krijon mundési qé
tekstet semantike, shpesh heré té manipuluara, nuk i japin.
Shembull pér kété éshté kreu mbi Shqipériné, né té cilin shfagen
problemet kryesore té kétij teksti dhe gé dalin né njé ményré a
njé tjetér edhe né krerét e tjeré. Sipas Fijalkowski-t, Musine
Kokalari dhe fotografia e famshme e saj gjaté gjyqit,
pérgénjeshtrojné shpalljen dhe métimin e regjimit komunist se
ajo ishte armike. Fotografia e Kokalarit, vijon ajo, krijon efekte
té tilla gé prishin dhe ngrené piképyetje mbi historiné zyrtare té
regjimit komunist, pasi fotografét qé pérjetésuan castet e gjyqit
ishin formuar né dhjetévjecarét gé i parapriné komunizmit dhe,
pér kété arsye, kéndi dhe pamja gé ata fokusonin nuk ishin té
ushgyera nga shkolla staliniste. Ka njé problem né kété
pérfundim. Autorja i jep réndési kéndit ku vendoset lentja e
fotografit, ndérsa mesazhi i fotografisé pas aktit t& shkrepjes
ngelet i pandryshuar. Ai gé e shikon fotografiné del té jeté pasiv
pérballé imazhit dhe mesazhi i kétij té fundit ngelet i
pandryshuar. Duket sikur autorja ka harruar, né fakt, se sa ka

réndési fotografi, po agq ka edhe pozicioni né kohé, hapésiré, si
dhe struktura shogérore e vézhguesit. Mesazhi éshté edhe né syté
e atij gé shikon fotografiné apo pikturén, jo vetém né véshtrimin
e autorit.

Autorja e kétij studimi méton se edhe pérdorimi i saj, pra i
fotografisé, pas rénies sé komunizmit tregon déshtimin e
drejtésisé né pérgjithési, por edhe fatin e grave shkrimtare né
Shqipéri, ku shembull éshté Elena Kadare, e cila edhe pse
shkrimtare e kompletuar ka mbetur né hije té burrit té saj té
famshém, Ismail Kadaresé. Nga drejtésia e cungét kalohet te
patriarkalja, nga Musineja kalohet te Elena. Kapércimi ndér
tematika té tilla gé kérkojné té lidhin gasje té ndryshme, si ajo
pamore, hapésinore, materialitetin dhe ato gjinore, né vend qé té
krijojé gartési dhe té hedhi drité nga kénde té ndryshme, ¢ka na
nxit t’i shohim dukurité né ményra t€ reja duke kapércyer kufijté
epistemologjiké té paradigmave ku jemi té vendosur, né fund,
vetém géllimin e tij nuk e arrin. Sé pari, kreu pér Shqipériné jo
vetém gé riprodhon stereotipe mbi patriarkalizmin ballkanas dhe
até shqiptar, gjé gé nuk ndeshet né kreun pér RDGJ-né, kushtuar
gjykatéses Hilde Benjamin, por edhe riprodhon tezén e anti-
intelektualizmit té regjimit komunist shqiptar. Fijalkowski
pérsérit me piké e me presje rréfenjén elitiste té parisé post-
komuniste t€ Tiranés, qé ka ndértuar si “tjetér” t€ vetin regjimin
komunist, i pérshkruar ky si obskurantist, pak a shumé né té
njéjtén ményré gé ligjérimi komunist pérshkruante Zogun dhe
vitet kur ky géndronte né krye té Shqipérisé. Pérfundimi gé lidh
fatin e Kokalarit qé burgoset dhe mé pas internohet, me fatin e
Elena Kadaresé gé lihet né heshtje, pasi e mbulon hija e
bashkéshortit té saj, éshté edhe gershia mbi torté e procesit té

kopjimit pa filtra té tezave mbi shqiptarét dhe Ballkanin. As edhe
ideja e drejtésisé sé munguar dhe e déshtimit té geverive post-
komuniste gé té vendosin drejtésiné — pasojé kjo e periudhés
komuniste, thoné jo pak — nuk pérbén risi, por vetém njé
ripérséritje té asaj qé thuhet prej kohésh. Pra, nuk shohim asnjé
prishje té ligjérimeve dhe rréfimeve mbisunduese. Pra, ku
géndron risia? Askund. Madje, edhe ideja e Shqipérisé si pjesé e
normés nis e lékundet, pasi pas fasadés sé komunizmit té tipit
Stalinist nxjerrin kokén disa vecori lokale gé pér shumé vézhgues
e kthejné vendin né njé pérjashtim dhe jo aq né njé pérfagésues
té rregullit, kuptohet, pa mohuar kétu specifikat vendore.

Jo vetém kag, por ka edhe shumé gabime té tjera. Pér
shembull, pér Musine Kokalarin autorja thoté se ishte antifashiste
dhe antinacionaliste (f. 74). Nuk e di se ku e ka gjetur kété té
dhéné Agata Fjalkowski. Diku tjetér, tregon njé fotografi nga
gjyqi 1 ashtuquajtur i “sabotatoréve t€ Maliqit” ku jané kroatja
Zorika Mano dhe Abdyl Sharra. Sipas autores kéta jané té dy
shkencétaré dhe burré e grua (f. 66-67). E vérteta éshté se Zorika
Mano ishte e shogja e Vasil Manos dhe jo e Abdyl Sharrés.
Pérpos késaj, as Vasil Mano dhe as Abdyl Sharra nuk ishin
shkencétaré, por ishin inxhinierg, kurse Zorika ishte shtépiake.
Né dy raste té tjera mbiemrin Frashéri e shkruan Frasheri (f. 73
dhe 76). Kéto pasaktési trashanike jané shpesh té pashmangshme
kur punon mbi njé vend mbi té cilin nuk je specialist(e).
Mosnjohja e gjuhés dhe pamundésia pér té béré puné té thellé
kérkimore té shpie né gabime té késaj natyre. Mbi té gjitha, kéto
gabime tregojné edhe kufizimet e punés kérkimore té kryer népér
arkiva té vende té ndryshme, aq né modé sé fundmi. Né kéto
raste, puna kérkimore, gé kérkon kohé dhe thellim, mbetet tejet

sipérfagésore, duke tradhtuar géllimet ambicioze gé studiuesi
mund té keté né fillim té studimit té tij. Ky rast duhet t’u shérbejé
si njé kambané edhe studiuesve shqgiptaré. Kéto gabime jané
rezultat edhe i punés sé pamjaftueshme gé kané béré ndér vite
akademikét shqiptaré, punét e té ciléve jané pérgjithésisht tepér
té dobéta. Kjo pengon né ményré serioze kolegét joshqgiptaré té
kené né doré burime té besueshme, si dhe krijon njé truall té
virgjér pér kédo, edhe pér ata pa pérgatitjen e duhur, gé té
shkruajné pa pasur frikén se do ndeshen me njé kritiké serioze
PEér punén e tyre.

